SAMNINGUR UM MEIRIHLUTASAMSTARF

Samningur B- og D-lista um meirihlutasamstarf í sveitarstjórn Húnaþings vestra kjörtímabilið 2006-2010.
Samstarfið byggir á stefnuskrám B- og D-lista fyrir kosningarnar 2006.

Aðilar eru sammála um það meginmarkmið að í Húnaþingi vestra verði skapaður grunnur að öflugu og fjölbreyttu atvinnulífi í sveitarfélaginu.  Í nánu samstarfi við Hagfélagið verði unnið að markaðssetningu héraðsins sem ákjósanlegs staðar til búsetu, reksturs fyrirtækja og frístundabyggðar.  Fjölskyldunni verði sköpuð umgjörð svo hún geti veitt öryggi og tækifæri til þroska og athafna.
Skipting embætta oddvita sveitarstjórnar og formanns byggðaráðs

Fyrstu tvö ár kjörtímabilsins verður oddviti af B-lista og varaoddviti af D-lista, þá verði formaður byggðarráðs af D-lista og varaformaður byggðarráðs af B-lista. Seinni tvö árin verði oddviti af D-lista og varaoddviti af B-lista, en formaður byggðarráðs af B-lista og varaformaður af D-lista.

Stjórnsýsla

· Stjórnsýsla sveitarfélagsins verði sameinuð á einn stað að Hvammstangabraut 5. 

· Áhersla verði lögð á góð samskipti sveitarstjórnar og íbúa, sköpuð verði skilyrði til gagnvirkra samskipta í gegnum vef sveitarfélagsins og gefin verði út fréttabréf með upplýsingum um þjónustu, framkvæmdir og aðra starfsemi á vegum sveitarfélagsins.

· Sveitarstjórnarmenn hafi reglulega auglýsta viðtalstíma.

· Farið verði í heildstæða stefnumótunarvinnu fyrir alla málaflokka sveitarfélagsins með áherslu á tæknideild og þjónustumiðstöð í upphafi. 

· Settar verði vinnureglur varðandi auglýsingar, útboð og starfsmannaráðningar.

· Hjá Húnaþingi vestra verði tryggt gott aðgengi fyrir alla að stofnunum sveitarfélagsins.
· Húnaþing vestra standi vörð  um eignarétt á svæðum sem óbyggðanefnd kann að gera tilkall til.

· Leitað verði samninga við núverandi sveitarstjóra.
Fjármál

· Áhersla verði lögð á ábyrga fjármálastjórn og skilvirkan og hagkvæman rekstur. Rekstur B-hluta fyrirtækja verði sérstaklega skoðaður og greindar verði leiðir til að treysta rekstrargrundvöll þeirra. 

· Fyrsti áfangi að gjaldfrjálsum leikskóla fyrir 5 ára börn verður tekinn í haust, síðan í jöfnum áföngum þannig, að í lok kjörtímabils verði hann að fullu gjaldfrjáls fyrir 5 ára börn.
· Einnig verði gjaldfrjálst fyrir börn á grunnskólaaldri og elli- og örorkulífeyrisþega í Íþróttamiðstöðina. Verklagsreglur verði settar um framkvæmdina.
Atvinnumál

· Lögð verði áhersla á að sveitarfélagið, einstaklingar og ríkisvaldið leggist á eitt í eflingu atvinnulífs og leitað verði eftir flutningi opinberra starfa og verkefna í héraðið.

· Lögð verði sérstök vinna í að finna öfluga atvinnustarfsemi í húsnæði Laugarbakkaskóla sem auka muni fjölbreytni atvinnulífs og styrkja atvinnustig.

· Minnkaður verði verðmunur á heitu vatni í sveitarfélaginu í áföngum. Þjónustusvæði hitaveitunnar verði stækkað þar sem það er fjárhagslega unnt miðað við tekju- og útgjaldaforsendur.

· Lögð verði áhersla á eflingu menningartengdrar ferðaþjónustu og hrundið af stað samstilltu átaki í kynningu á útivistarmöguleikum í Húnaþingi vestra. Sveitarfélagið hafi jafnframt frumkvæði í að kalla saman hagsmunaaðila um nýtingu auðlinda í útivist og veiði fram til heiða. 
· Sérstök áhersla verði lögð á að fá aukinn byggðakvóta. Einnig verði lögð áhersla á bætta þjónustu og umhverfi Hvammstangahafnar.
· Knúið verði á um fjármagn til uppbyggingar og endurbóta á tengi- og styrkvegum, í framhaldi af því verði lögð áhersla á að koma bundnu slitlagi á umferðarmestu tengivegina.
· Gatnagerð á Hvammstanga verði sinnt með viðunandi hætti og göngustígur verði lagður á milli hverfa á Laugarbakka. Forgangsverkefni verður að hindra hraðakstur í gegnum Laugarbakka.
· Lögð verði áhersla á, að gatnamót við þjóðveg að Hvammstanga, Laugarbakka og Reykjaskóla verði lagfærð og gerð sýnilegri.

Félags- og heilbrigðisþjónusta

· Félagsleg úrræði verði einstaklingsmiðuð svo þau mæti sem best þörfum hvers og eins. Staðið verði vörð um starfsemi Heilbrigðisstofnunarinnar á Hvammstanga og áhersla verði lögð á flutning verkefna frá ríki til sveitarfélaga, svo sem öldrunarþjónustu og málefni fatlaðra. 

Íþrótta- og tómstundamál

· Stutt verði við þá íþróttaaðstöðu sem fyrir er og unnið að uppbyggingu fjölbreytts útivistarsvæðis í Kirkjuhvammi.

· Samstarfssamningur sveitarfélagsins og USVH verði endurskoðaður með áherslu á lækkun kostnaðar fjölskyldna á æfingagjöldum. 
· Endurbætur verði gerðar á útisvæði sundlaugarinnar með sérstaka áherslu á afþreyingu fyrir börn. 
· Í samstarfi sveitarfélagsins og viðeigandi félagasamtaka verði í boði leikjanámskeið fyrir börn á sumrin.
· Félagsaðstaða eldri borgara í Nestúni verði bætt.
Menningarmál

· Lögð verði áhersla á að rækta menningu og sögu héraðsins, jafnframt nýbreytni í listum.
· Í bóka- og skjalasafni verði skapaðir frekari möguleikar til hlustunar á hljóðbókum og fullnægjandi geymslupláss safnsins verði tryggt.

Fræðslumál

· Grunnskóli Húnaþings vestra verði á Hvammstanga.

· Strax verði hafin vinna við hönnun á stækkun grunnskólahúsnæðisins á Hvammstanga fyrir grunnskólann og tónlistarskólann undir einu þaki.

· Lögð verði áhersla á, að ljúka viðbyggingu leikskólans sem fyrst og að börn frá 9 mánaða aldri eigi kost á dagvistunarúrræði. Dagvistun í dreifbýli verði flutt undir faglega stjórn leikskólans.

· Áhersla verði lögð á að hvetja íbúa til náms og að þeim standi til boða fjölbreytt fjarnám á framhalds- og háskólastigi.

Umhverfismál

· Unnin verði áætlun um framkvæmdaþörf og forgangsröðun í fráveitumálum.

· Sett verði upp afmarkað móttökusvæði sorps á Hvammstanga og það vaktað á opnunartíma. Athugað verði sérstaklega með söfnun timburs og brotamálma í dreifbýli.
· Unnið verði eftir Staðardagskrá 21.
Skipulagsmál

· Í samræmi við Skipulags- og byggingarlög, nr. 73/1997, verði í upphafi kjörtímabils hafin vinna við að meta hvort ástæða sé til að endurskoða aðalskipulag Húnaþings vestra.  Í framhaldi af slíkri vinnu verði farið yfir fyrirliggjandi deiliskipulag og kannað hvort endurskoðunar sé þörf.

Húnaþingi vestra, 31. maí 2006

Guðný Helga Björnsdóttir
Elín R. Líndal  

Rakel Runólfsdóttir
Þ. Karl Eggertsson


Halldór Sigfússon
Guðmundur St. Sigurðsson


Örn Óli Andrésson
Sigtryggur Sigurvaldason

PAGE  
2

